
Në përgjigje të kërkesës Tuaj për informacion, në lidhje me pyetjet e parashtruara:

Situaten dhe problematiken ne marreveshjen e koncensionit me kompanine gjermane EMS Shipping & Trading Gmbh qe ka ngritur se fundmi nje padi ne arbitrazhin nderkombetar ndaj Shqiperise.

· Cilat jane pretendimet e koncensionarit pas marrjes ne dijeni per zhvendosjen e portit te Durresit? A eshte ndermjetesuar per te zbutur mosmarreveshjet paraprakisht?

· A jeni vene ne dijeni si APD per padine e nje prej operatoreve portuale ndaj Shqiperise?
Ju informojmë respektivisht si më poshtë vijon:
Në lidhje me projektet zhvillimore në zonat portuale Durrës – Porto Romano, ku parashikohet nga njëra anë ndërtimi i marinës turistike, dhe nga ana tjetër, në Porto Romano, ndërtimi i një faciliteti të ri portual, bëjmë me dije se në fazat e projektimit dhe detajimit, janë kryer prezantimet e nevojshme pranë subjektit EMS-APO në mënyrë transparente, sikundër pranë të gjithë operatorëve portualë, në takimet periodike të Këshillit Konsultativ të Portit dhe në takime të posaçme. 
Në këto takime është kërkuar bashkëpunimi i tyre dhe është marrë pëlqimi i tyre për mbarëvajtjen e këtyre projekteve zhvillimore të rëndësishëm për ekonominë  e vendit dhe sektorin detar në veçanti. 

APD ka patur gjithashtu një korrespondencë të vazhdueshme me EMS-APO në lidhje me këto çështje dhe referuar propozimit të vetë EMS-APO, Qeveria shqiptare  ka vijuar me hapat e mëtejshëm procedurial për të mundësuar amendimet e nevojshme të Kontratës Koncesionare dhe përditësimit të zonës së operimit, pa cënuar në asnjë moment as objektin e veprimtarisë së Kontratës dhe as vijimësinë e saj.
Gjithashtu dhe në kuadër të vullnetit të shprehur prej vetë EMS-APO për të mbështetur projektet e zhvillimit të portit të Durrësit, Autoritetet shqiptare kanë vijuar me hapat tekniko ligjorë të vlerësimit dhe miratimit të Investimit Strategjik “Marina & Jahtet e Durrësit”.
Për më tepër, në vijim të korrespondecave të dyanshme lidhur me këtë çështje, Autoritetet shtetërore kanë treguar gatishmërinë e plotë për të vlerësuar dhe garantuar të gjitha kërkesat e subjektit EMS-APO, më konkretisht: 

· Garancinë nga Autoriteti Kontraktor për vijueshmërinë e aktivitetit të koncesionarit EMS – APO, për periudhen e mbetur të Kontratës koncesionare;

· Lirimin e sipërfaqeve të caktuara sipas propozimit të vetë EMS-APO, duke e përjashtuar këtë të fundit dhe nga pagesa e qirasë për këto sipërfaqe;

· Rishikimin e kostove dhe shpenzimeve të Konçesionarit, ku vlera e investimeve nuk do ndryshojë, por kërkohen adaptime të zërave specifikë;

· Angazhime të tjera të palëve në përputhje me parashikimet e kontratës.

Për këtë qëllim, në përputhje me parashikimet e kontratës dhe të orientuar nga parimet e bashëpunimit dhe të zgjidhjes së mosmarrëveshjeve me mirëkuptim, APD ka patur një komunikim të vazhdueshëm shkresor me EMS – APO, sikundër janë organizuar dhe takime mes koncesionarit dhe përfaqësuesve të Autoriteteve shtetërore relevante. 
Në lidhje me pyetjen tuaj për padi në arbitrazhin ndërkombëtar ndaj Shqipërisë nga EMS – APO lutem drejtohuni pranë Avokaturës së Shtetit si institucion kompetent ku adresohen dhe njoftohen kërkesat për arbitrazh ndaj Republikës së Shqipërisë.

Duke ju falënderuar për bashkëpunimin dhe në përputhje me dispozitat e ligjit nr.119/2014 “Për të drejtën e informimit”, shprehim gatishmërinë tonë nëse lind nevoja për sqarime të mëtejshme.
Me konsideratë të veçantë,

Koordinatori për të Drejtën e Informimit në APD
Elitjona DOKO

